
Annotatsiya: Ushbu maqolada Amudaryoning o‘rta qismida joylashgan yirik to‘g‘onsiz suv 

olish inshootlaridagi mavjud muammolar ularning yechimi keltirilgan. 

Kalit so‘zlar: Amudaryo, suv olish, loyqa, daryo, kanal, nanos, havza, o‘zan. 

Аннотация: В этой статье рассматриваются существующие проблемы на крупных 

водозаборах без плотин, расположенных в средней части Амударьи, с их решением. 

Ключевые слова: Амударья, водозабор, мутный, река, канал, наносы, бассейн, русло. 

Amudaryo yuqori qismi Tojikiston va Oʻzbekistonning Afgʻoniston bilan chegarasidan oqadi, 

uzunligi 2540 km (Vahjir–Vohondaryo bilan birga), havzasining maydoni qariyb 465 ming km², 

shundan 227,3 ming km² suv toʻplaydigan togʻli qismiga toʻgʻri keladi. Surxondaryo quyilgandan 

keyin Amudaryoga to Orol dengiziga yetguncha 1200 kmdan ziyod masofada boshqa irmoq 

qoʻshilmaydi. Zarafshon bilan Qashqadaryo esa Amudaryoning qadimgi irmoqlari boʻlib, ularning 

suvi butunlay sugʻorishga sarflanadi. Amudaryoning asosiy suv rejimi uning yuqori, togʻli qismida 

shakllanadi. Bu joyda Amudaryo tor, baʼzan chuqur va nishabi katta oʻzandan oqadi. Oʻzan oʻrta 

hisobda har bir kmga 4 mdan (ayrim joylarda esa 10 mdan ham koʻp) pasayib boradi. Shu tufayli 

daryo juda tez oqadi, oqimning tezligi 4-6 m³/sek. Amudaryoga Surxondaryo qoʻshilgandan soʻng 

tekislikdan oqa boshlaydi va taxminan Kerkidan Pitnakkacha boʻlgan oraliqni daryoning oʻrta 

oqimi deb hisoblash mumkin. Daryo tekislikka chiqqach, Qoraqum va Qizilqum choʻllaridan oʻtib, 

Orol dengiziga quyiladi. Oʻrta qismida oʻzanning oʻrtacha kengligi 1500 m. Daryoning tekislikdan 

oquvchi qismida nishabi kam (har bir kmga 0,2-0,3 m). Daryo oqimining tezligi kattaligidan (2-3 

m/sek) oʻzan va qirgʻoqlarini muttasil yemiradi, shu sababli oʻzan doimo oʻzgarib turadi. 

Amudaryoning oʻrta va quyi oqimida, ayniqsa, Xorazm vohasi va Qoraqalpogʻistonda (Urganch, 

Ellikqal’a) qirgʻoqlarning oʻpirilish hodisasi – deygish kuzatiladi. Keyingi davrda daryo oʻzanining 

yuvilishi ham kuzatilmoqda.  

Amudaryoning o‘rta qismida asosan yirik to‘g‘onsiz suv olish inshootlari joylashgan. Bular 

Amudaryoning Kerki gidropostidan qariyib 30 km oqim yo‘nalishiga teskari, yuqorida joylashgan 

Qoraqum kanali - S.Niyozov nomidagi Qoraqum daryo, Kerki gidropostidan qariyib 18 km oqim 

yo‘nalishiga teskari yuqorida joylashgan Qarshi Magistral Kanaliga suv olish bosh inshooti, Kerki 

gidropostidan qariyib 250 km oqim yo‘nalishiga pastda joylashgan Amu Buxoro Mashina Kanaliga 

suv olish bosh inshootlari hisoblanadi. 

Amudaryoning o‘rta oqimida joylashgan yirik to‘g‘onsiz suv olish inshooti bu asosan 

O‘zbekiston Respublikasining janubidagi eng yirik viloyati Qashqadaryoni suv bilan 

ta’minlaydigan  Qarshi Magistral Kanali nasos stansiyalar kaskadini suv bilan ta’minlash 

inshootidir. Amudaryo o‘zandagi jarayonlarni tasnifi bo‘yicha harakatchan o‘zanli daryolar 

tarkibiga kiradi. Kanalga to‘g‘onsiz Amudaryodan suv olish inshooti Kerki gidropostidan oqim 

yo‘nalishiga teskari 18 km yuqorida joylashgan bo‘lib, 180 m3/sek suv olishga mo‘ljallab 

loyihalashtirilgan va ekspluatatsiya qilinadi. Amudaryodan kirayotgan suvning loyqaligi o‘rtacha 5 

kg/m3 miqdorni tashkil qilib, yillik kanal o‘zaniga kirayotgan nanoslar miqdori 8-10 mln. tonnani 

tashkil qiladi. Bu sohada ham daryo o‘zani qayir bo‘ylab harakatlanib turadi. Amudaryo o‘zanining 

harakatlanuvchanligi, Qarshi Magistral Kanaliga to‘g‘onsiz suv olish inshooti sohasida suvni 

kafolatli va sifatli olinishini doimiy tarzda murrakkabligini ta’minlab turadi. 

Ekspluatatsiya yillarida ABMK dan o‘tkaziladigan suv sarflari bir necha marta oshgan va 

hozirgi davrda 400 m3/s ga yetadi. ABMK bosh inshootini va kanalini ko‘p martalab 

gidromexanizatsiya moslamalarini keng qo‘llash bilan rekonstruksiya qilish oqibatida bunday suv 

sarflarini o‘tkazish mumkin bo‘ldi. Suv olish hajmlarining oshishi natijasida suv bilan birga 

kiradigan loyqa hajmi ham oshgan. Daryodan kirib keluvchi katta miqdordagi suzuvchan va jalb 

etiladigan loyqalar kanal o‘zanida cho‘kib, kanalning jonli kesimini va o‘tkazish qobiliyatini 

kamaytirishga olib keladi.  

Kanalning zarur suv o‘tkazish qobiliyatini saqlab turish uchun ekspluatatsiya xizmati suv 

olish kanallari uzunligi bo‘yicha kirishdan to ABMK bosh inshootigacha tozalash va o‘zan 

rostlovchi ishlarni o‘z vaqtida bajarish uchun zemsnaryadlarni katta sarf xarajatlarlar bilan 

ishlatishga majbur. 

Suv olish kanallarining uzunligi yilning suvliligiga va daryo farvaterining joylashishiga 

bog‘liq holda yil davomida va yildan yilga ancha o‘zgarib turadi. O‘z vaqtida ABMK ga suv olish 

uchta kanaldan amalga oshirilgan.  

Ba’zan suv olish kanallarining uzunligi qishgi davrida yuz metrlardan bir necha 

kilometrlargacha oshadi. 

Amu-Buxoro kanaliga suv olishni amalga oshirish boshlanishi kunidanoq bajarilayotgan 

to‘xtovsiz tozalash ishlari Amudaryo daryosining o‘ng qirg‘og‘ida joylashgan №1 kanalning chap 

qirg‘og‘i bo‘ylab katta loyqa tashlandiqlari paydo bo‘lishiga olib keldi, oqimning suv olish 

nuqtasidan ko‘chishiga va daryo farvaterining chap qirg‘oq tomonga surilishiga olib keldi. 

 

1-rasm. Amudaryodan ABMK ga suv olish qismi 

Amudaryo o‘zanida kechayotgan chuqurlik bo‘yicha deformatsion jarayonlarni tahlil qilish 

uchun tadqiqot sohasida o‘tkazilgan dala kuzatuv ishlari olib borildi. Bunda asosan oqim gidravlik 

parametrlari dinamikasi tahlil qilindi. Tadqiqot sohasida suv sathi egriligining qiyaligi 

0,0002÷0,00025 qiymatni tashkil etdi. 

ABMK to‘g‘onsiz suv olish bosh inshooti sohasida ekspluatatsiya jarayoni boshlangandan 

buyon oqim o‘qi o‘zgaruvchan bo‘lib, asosiy farvater doimo chap qirg‘oq tomonda bo‘ladi. Kam 

suvli davrda Amudaryo o‘zani asosan ushbu sohada bitta tarmoq orqali harakatlanadi. 

Amudaryoning ABMK suv olish hududida olib borilgan tadqiqotlar taxlili shuni ko‘rsatadiki, 

qirg‘oq yuvilish jaryoni jadalligi 2 m/soat gacha kuzatilgan, yuvilish aylanmasi esa 10-60 m, 

chuqurlik bo‘yicha 5-10 m ni tashkil etgan. Dala tadqiqotlari natijasida chuqurlikni o‘zgarish 

dinamikasi suv sathi ko‘tarilganda o‘zan tubining balandlik belgisi ko‘tarilishini, kam suvli davrida 

u pasayishini ko‘rsatdi.  

Xulosa. Nazariy va eksperiment tadqiqotlar natijasida Amudaryodan ABMK ga oqimni 

yo‘naltiruvchi kanalga loyqa cho‘kindilar kirishini 20 % ga kamaytirish imkoniniyatini beruvchi 

tubining kengligi B =50 m uzunligi L=300 m va 750 m, chuqurligi H= 5 m gacha bo‘lgan pioner 

xandaqni konstruktiv elementlarini ishlab chiqish orqali Amudaryoning ABMK suv olish kanalga 

cho‘kindilar kirishini kamaytirishni gidravlik sxemalari ishlab chiqilgan. Natijada zemsnaryadlar 

joylashish o‘rni aniqlandi va ularning samaradorligini 30% oshirish imkoniyati yaratildi. 

